
[bookmark: _Hlk214272247]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԻՑ ԹԱՐՄ ՊՏՂԻ, ՇՇԱԼՑՎԱԾ ԽԱՂՈՂԻ ԳԻՆՈՒ, ԲՐԵՆԴԻԻ և ՀԱՆՔԱՅԻՆ ՋՐԻ ԱՐՏԱՀԱՆՄԱՆ ԱՋԱԿՑՈՒԹՅԱՆ ՄԻՋՈՑԱՌՈՒՄԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	[bookmark: _Hlk115704726]1. Արդարադատության նախարարություն 
	10․06.2026թ.

	
	N /27.1/30046-2026

	1․ «Հայաստանի Հանրապետության տարածքից թարմ պտղի, խաղողի գինու, շշալցված բրենդիի և հանքային ջրի արտահանման աջակցության միջոցառումը հաստատելու մասին» Հայաստանի Հանրապետության կառավարության որոշման նախագծի հավելվածի 6-րդ կետի համաձայն՝ փոխհատուցման տրամադրման դիմումը մուտքագրվելու օրվան հաջորդող 7 աշխատանքային օրվա ընթացքում տնտեսավարող սուբյեկտի և նախարարության միջև կնքվում է Հայաստանի Հանրապետության տարածքից թարմ պտղի, խաղողի գինու, շշալցված բրենդիի և հանքային ջրի արտահանման փոխհատուցման միջոցառման շրջանակներում փոխհատուցում տրամադրելու մասին պայմանագիր, մինչդեռ Նախագծի հավելվածի 7-րդ կետի համաձայն՝ նախարարության համապատասխան ստորաբաժանումը դիմումը մուտքագրվելու օրվան հաջորդող 12 աշխատանքային օրվա ընթացքում իրականացնում է դիմումի ուսումնասիրություն։ 
Նկատի ունենալով, որ դիմումի ուսումնասիրության համար սահմանված է 12 աշխատանքային օր ժամկետ, անհասկանալի է, թե ինչպես է դիմումը մուտքագրվելուց հետո 7 աշխատանքային օրվա ընթացքում կնքվելու պայմանագիրը, ուստի Նախագծի հավելվածի 6-րդ և 7-րդ կետերն անհրաժեշտ է խմբագրել՝ վերացնելով դրանց միջև առկա անհամապատասխանությունները։
2․ Նախագծի հավելվածի 8-րդ կետի 2-րդ ենթակետի համաձայն՝ դիմումը մերժվում է, եթե դիմումին կից ներկայացվել է 3-րդ կետում նշված ապրանքներից բացի նաև այլ ապրանք (․․․)։ Նկատի ունենալով, որ կարող են լինել դեպքեր, երբ տնտեսվարողը մեկ ընդհանուր բեռնատարով և մեկ հայտարարագրով արտահանած լինի ինչպես սույն միջոցառման շրջանակում փոխհատուցման ենթակա, այնպես էլ ոչ ենթակա ապրանքներ և հնարավորություն չունենա ներկայացնել առանձին՝ սույն միջոցառման շրջանակներում փոխհատուցման ենթակա ապրանքերի հայտարարագիր, առաջարկում ենք նման իրավիճակներում չմերժել դիմումները և դիտարկել փոխհատուցումը՝ միայն փոխհատուցման ենթակա ապրանքների դիմաց տրամադրելու նպատակահարմարության հարցը։
	1․ Ընդունվել է։
   


















2․ Ընդունվել է ի գիտություն։
   Երբ տնտեսվարողը մեկ ընդհանուր բեռնատարով և մեկ հայտարարագրով արտահանած լինի ինչպես սույն միջոցառման շրջանակում փոխհատուցման ենթակա, այնպես էլ ոչ ենթակա ապրանքներ, բնականաբար, այդ դիմումները չեն մերժվելու և փոխհատուցումը տրամադրվելու է միջոցառման շրջանակներում փոխհատուցման ենթակա ապրանքերի մասով։

	2. Ֆինանսների նախարարություն 
	11.06.2026թ.

	
	N 01/9-2/15395-2026

	[bookmark: _Hlk231468540]1. Փոխհատուցման տրամադրման նպատակով Միջոցառմամբ պահանջվում է ապրանքի տարանցման հայտարարագիր կամ արտահանման հայտարարագիր և հաշվարկային փաստաթուղթ։ Այս կապակցությամբ նշենք, որ պետական աջակցության ծրագրերի տրամադրման համար նախկինում ընդունվել էր սկզբունք, համաձայն որի աջակցությունը տրամադրվում է կարգապահ հարկ վճարողներին։ Այդ նպատակով, օրինակ, մեկ այլ՝ նմանատիպ ծրագրում (Արտահանման խթանման նպատակով օժանդակության տրամադրման ծրագիր), նախատեսվել էր հարկային կարգապահությանը վերաբերող ներքոնշյալ դրույթը․
	«Արտահանողի նկատմամբ հայտի ներկայացման օրվան նախորդող 365 օրերի ընթացքում առկա չէ հարկային մարմնի կողմից վերահսկվող եկամուտների գծով մեկ միլիոն դրամ և ավելի հարկային պարտավորությունների մասով գանձման որոշում կամ որոշումներ, որոնց շրջանակներում գանձման ենթակա հարկային պարտավորությունների հանրագումարը կազմում է մեկ միլիոն դրամ և ավելի, և արտահանողը հայտի ներկայացման օրվան նախորդող օրվա դրությամբ չունի հարկային մարմնի կողմից վերահսկվող եկամուտների գծով ժամկետանց պարտավորություններ։»։
	Այս համատեքստում գտնում ենք, որ Միջոցառման մեջ նույնպես անհրաժեշտ է նախատեսել հարկային կարգապահության վերաբերյալ դրույթ։
	2. Փոխհատուցումը տրամադրելու նպատակով Միջոցառմամբ պահանջվող փաստաթղթերը (4-րդ կետ), մեր կարծիքով, բավարար չեն արտահանման և ապրանքների իրացման փաստը հավաստելու համար։ Առաջարկվող կարգավորման դեպքում տեսականորեն հնարավոր են դեպքեր, երբ ապրանքները (այդ թվում՝ ոչ պիտանի ապրանքներ) կարտահանվեն երկրի սահմաններից դուրս, կթափվեն կամ չեն իրացվի, սակայն կտրամադրվի փոխհատուցում։
	Այս առումով առաջարկում ենք, փոխհատուցում ստանալու նպատակով ներկայացվող դիմումին կից ներկայացվող փաստաթղթերի շարքում պահանջել նաև ներմուծող և արտահանող կողմերի միջև կնքված արտահանման մասին պայմանագիրը, ինչպես նաև մյուս երկրում ապրանքների ներմուծման հայտարարագիրը։











	3. Նախագծի հիմնավորման համաձայն Միջոցառման շրջանակներում փոխհատուցման տրամադրման համար անհրաժեշտ գումարը գնահատվում է շուրջ 3.9 մլրդ դրամ, սակայն չեն ներկայացվել վերջինիս ֆինանսավորման աղբյուրները:
	4. Նախագծի հիմնավորումներում բացակայում են փոխհատուցման ենթակա արտահանվող ապրանքների ծավալների, գնագոյացման հիմքերի և վերջիններիս գծով փոխհատուցման մասնաբաժնի վերաբերյալ համապատասխան պարզաբանումներ: Ընդ որում, բացահայտված չէ հանքային ջրի 297 դրամ միջին մաքսային վճարի դիմաց 150 դրամ (կամ շուրջ 50%) փոխհատուցման չափի հիմնավորումները, նկատի ունենալով, որ վերջինս արտաքին շուկայում ունի բարձր պահանջարկ և երկարատև պիտանելիության ժամկետ: Բացի այդ, խաղողի գինու և բրենդիի դեպքում՝ որպես շշալցված ապրանք, փոխհատուցման չափը կազմում է 15-20%։
	1. Չի ընդունվել։
Նախագծի ընդունման անհրաժեշտությունը պայմանավորված է Ռուսաստանի Դաշնության կողմից կիրառվող սահմանափակումների պայմաններում արտահանման շուկաները դիվերսիֆիկացնելու նպատակով տնտեսավարողներին կարճաժամկետ աջակցություն ցուցաբերելու անհրաժեշտությամբ և այդ պարագայում հարկային կարգապահության պահանջ դնելը գտնում ենք ոչ նպատակահարմար։ Հարցին անդրադարձ է կատարվել նաև Ֆինանսատնտեսական նախարարական կոմիտեի 2026 թվականի հունիսի 8-ին կայացած նիստի ընթացքում և Փոխվարչապետ Մհեր Գրիգորյանը նշել է, որ այս իրավիճակում հարկային կարգապահության պահանջը կիրառելի չէ։








2. Ընդունվել է մասամբ։
Նախագիծը լրացվել է նոր 7-րդ կետով, ըստ որի՝ Դիմումների ուսումնասիրության և անհամապատաս-խանությունների բացահայտման անհրաժեշտությունից ելնելով նախարարությունը կարող է իրականացնել հարցումներ Հայաստանի Հանրապետության պետական եկամուտների կոմիտե։ Բացի այդ Դիմումի մերժման համար սահմանվել է լրացուցիչ հիմք, ըստ որի՝ Դիմումը կմերժվի, եթե արտահանված ապրանքները հետ են վերադարձվել կամ վերաներմուծվել են, ինչպես նաև սահմանվել է, որ Եթե պարզվում է, որ տնտեսավարող սուբյեկտի կողմից ներկայացված փաստաթղթերում տեղ են գտել միջոցառումով սահմանված պահանջների խախտումներ կամ ապրանքները հետ են վերադարձվել կամ վերաներմուծվել են, ապա այդ խախտումների կամ վերաներմուծված կամ վերադարձված ապրանքների մասով տրամադրված փոխհատուցումը դրանք հայտնաբերելու օրվան հաջորդող 10 աշխատանքային օրվա ընթացքում տնտեսավարող սուբյեկտի կողմից վերադարձվում է նախարարության համապատասխան հաշվեհամարին՝ կիրառելով Կենտրոնական բանկի խորհրդի 2010 թվականի նոյեմբերի 9-ի N 283-Ն որոշումը։ Միաժամանակ հարկ է նշել, որ տրամադրվող փոխհատուցման չափի պարագայում արտահանված ապրանքների թափելը տնտեսապես խելամիտ չէ։
3. Ընդունվել է ի գիտություն։



4. Չի ընդունվել։
Նախագիծը քննարկվել է ֆինանսատնտեսական նախարարական կոմիտեի 2026 թվականի հունիսի 8-ին կայացած նիստում, որի ընթացքում Փոխվարչապետ Մհեր Գրիգորյանին ներկայացվել է, որ հանքային ջրի մասով առաջարկվել է փոխհատուցման այնպիսի չափ, որ հայկական հանքային ջրերը ԵՄ երկրներում ապահովեն մրցունակություն։




	3. Տարածքային կառավարման և ենթակառուցվածքների նախարարություն 
	09․06.2026թ.

	
	N ԴԽ/15․2/22000-2026

	Նախագիծը քննարկվել է ՀՀ մարզպետների աշխատակազմերի հետ։ 
Քննարկման արդյունքներով հայտնում ենք, որ Նախագծի վերաբերյալ առաջարկություններ և դիտողություններ չկան։
	

	4. Պետական եկամուտների կոմիտե
	10․06․2026թ.

	
	N 01/3-2/35088-2026

	Նախագծի վերաբերյալ հայտնում ենք հետևյալը.
1.	Նախագծի հիմնավորման բովանդակությունը հաշվի առնելով հայտնում ենք, որ եթե նախագծի կարգավորումները վերաբերելի են Հայաստանի Հանրապետության ծագում ունեցող ապրանքների արտահանմանը, առաջարկում ենք Նախագծի 1-ին կետում «Հայաստանի Հանրապետության տարածքից» բառերից հետո լրացնել «Հայաստանի Հանրապետության ծագում ունեցող» բառերը։ Միաժամանակ, Նախագծով սահմանվող հավելվածի 4-րդ կետում առաջարկում ենք լրացնել 3-րդ ենթակետ հետևյալ բովանդակությամբ՝ 
«3) արտահանվող արտադրանքի հայկական ծագումը հավաստող փաստաթուղթ»։









2.	Նախագծի 4-րդ կետի 1-ին ենթակետն առաջարկում ենք շարադրել հետևյալ խմբագրությամբ`
«1) ապրանքների՝ Եվրասիական տնտեսական միության անդամ պետություններ արտահանման նպատակով լրացված տարանցման հայտարարագր(եր)ի (ТТ ТС) կամ «Արտահանում» մաքսային ընթացակարգով ձևակերպված հայտարարագր(եր)ի պատճենները»:
3.	Եվրասիական տնտեսական միության մաքսային օրենսգրքի 113-րդ հոդվածի համաձայն` մաքսային հայտարարագիրը կարող է հետ կանչվել հայտարարատուի կողմից մինչև ապրանքների փաստացի մեկնումը Եվրասիական տնտեսական միության մաքսային տարածքից, իսկ նույն օրենսգրքի 235-րդ հոդվածի 2-րդ կետի 1-ին ենթակետի համաձայն` «Վերաներմուծում» մաքսային ընթացակարգը կարող է կիրառվել նաև «Արտահանում» մաքսային ընթացակարգով ձևակերպված ապրանքների նկատմամբ: Հաշվի առնելով նշվածը` առաջարկում ենք Նախագծով նախատեսել ապրանքների վերադարձման դեպքում տնտեսվարողի կողմից ստացված փոխհատուցման վերադարձման կարգավորումներ։
4.	Հաշվի առնելով այն, որ ապրանքների արտահանման նպատակով մաքսային հայտարարագրումը դեռևս չի ենթադրում Եվրասիական տնտեսական միության մաքսային տարածքից փաստացի արտահանում, առաջարկում ենք Նախագծով նախատեսել այդպիսի փաստացի արտահանման հանգամանքի ստուգման նպատակով ՀՀ Էկոնոմիկայի նախարարության կողմից ՀՀ պետական եկամուտների կոմիտե հարցման իրականացման կարգավորումներ։ Միաժամանակ, Նախագծի հավելվածի 8-րդ կետում դիմումի մերժման հիմքերի մեջ առաջարկում ենք նախատեսել նաև ապրանքների փաստացի արտահանված չլինելու հանգամանքը։
	
1. Չի ընդունվել։
  Ֆինանսատնտեսական նախարարական կոմիտեի 2026 թվականի հունիսի 3-ի նիստի օրակարգում ներառված «Հայաստանի Հանրապետության տարածքից ջերմատնային արտադրության թարմ պտուղբանջարեղենի և ծաղիկների արտահանման աջակցության միջոցառումը հաստատելու մասին» ՀՀ կառավարության որոշման նախագծով (հաստատվել է ՀՀ կառավարության 2026թ. հունիսի 4-ի N 800-Լ որոշմամբ) նախատեսված էր փոխհատուցման տրամադրման դիմումին կից ներկայացնել նաև ծագման երկրի հավաստագիրը, որը քննարկման ընթացքում առաջարկվել է հանել։ Այնուհետև ստացվել է Փոխվարչապետ Մհեր Գրիգորյանի հանձնարարականը նույն սկզբունքով  և պայմաններով «Հայաստանի Հանրապետության տարածքից թարմ պտղի, շշալցված խաղողի գինու, բրենդիի և հանքային ջրի արտահանման աջակցության միջոցառումը հաստատելու մասին» Կառավարության որոշման նախագիծ մշակելու վերաբերյալ։ 
2․ Ընդունվել է։





3․ Ընդունվել է։









4․ Ընդունվել է





